
MINN ĠRAJJIET BELTNA (3) 

Disinn tal-faċċata tal-Knisja Kolleġġjata ta' l-Isla, kif kienet qabel ma ġġarfet fil-gwerra. fl
parti ta' isfel hi ta' stil doriku; dik ta' fuq ta' stil joniku; il-kampnari ta' stil korinzju. 

Illum, f'Malta u Għawdex, għandna postijiet 
qodma li għandhom rabtiet kbar mal-festa ta' 
Marija Bambina. Il-festa tal-Vitorja ma hix ta' l-Isla 
biss. Imma mkien ħlief l-Isla ma hemm rabtiet kbar 
mat-titlu li missirijietna taw lil din il-festa. 

Rabta Storika bejn l-Isla u l-Vitorja 

Sa żmien ir-rebħa glorjuża ta' missirijietna fuq il
mislem, fis-sena 156.5, il-festa ta' Marija Bambina 
ma kenitx magħrufa bħala "D-Vitorja". Imma s-7 
ta' Settembru 156.5, kien l-aħħar jum ta' dak l
Assedju qalil. Kien assedju li, matulu, il-forti San 
Mikiel ta' l-Isla sofra l-eħrex taqtigħat. Kien taqbid li 
ra Maltin u kavallieri magħqudin flimkien b'mod li l
Isla stħoqqilha tissejjaħ "D-Belt li ma ntrebħitx". 

Kemm ħarġulu minn qalbu lil Francesco Balbi l
kelmiet li hu niżżel fid-Djarju magħruf tiegħu 
b'rabta mat-8 ta' Settembru 156.5: "Jiena ma 
naħsibx li widnejn il-bniedem qatt intlaqtu 
minn mużika aktar ħelwa minn dik tad-daqq 
tal-qniepen tagħna, li lilna lkoll qegħdin 
jfarrġuna. Hu t-tmien jum ta' Settembru, 
iddedikat għat-twelid ta' Sidtna, il-Verġni 
Mbierka. Tul dawn l-aħħar tliet xhur, il
qniepen ma daqqewx ħlief biex jagħtuna 
sinjal tat-taqtigħat. Imma llum qed idoqqu 
miU-ġdid biex iħabbrulna li sebaħ jum ta' ferħ 
kbir". 

Kien xieraq li l-Isla, belt li kienet g adha kif 
twieldet, ikollha tifkira ta' l-Assedju li, biż-żmien, 
ma tintnesa qatt. L-ewwel knisja parrokkjali ta' l
Isla ma kenitx il-knisja ċkejkna ta' San Ġiljan, 
bħalma b'mod żbaljat kien hawn min kiteb. Hi l-

knisja li nbniet bħala monument tar-rebħa li 
nkisbet fl-assedju. 

Hi knisja li kienet lesta mhux iżjed tard mis-sena 
1580, u jidher li hemm fiha l-id ta' Ġlormu Cassar 
jew ta' ibnu Vittorio, għalkemm ta' dan 
m'għandniex xhieda dokumentata. Hi knisja li, 
minquxin fil-faċċata tagħha tqiegħdu l-kelmiet 

Knisja mibnija bħala monument tar-rebħa li 
nkisbet nhar il-Festa ta' Marija Bambina ma 
setgħetx tiġi ddedikata ħlief għat-twelid ta' Marija. 
Malli l-knisja fl-ewwel xhur tal-1581, ġiet mgħollija 
għall-ġieħ ta' parroċċa, id-dokumenti taż-żmien 
bdew isejħulha mill-ewwel bit-titlu ta' Santa 
Marija tal-Vittorja. Dan ġieb miegħu li, biż
żmien il-poplu ta' l-Isla u ta' Malta kollha kemm hi, 
bil-kelma "Vitorja", ftakar fuq kollox fil-festa tat
twelid tal-Verġni Marija. B'hekk il-Bambina u l
Vitorja saru ħaġa waħda. 

Marija Bambina malajr saret il-patruna ta' din il
belt. L-istatwa ċkejkna u artistika, li waslet fostna 
b'mod mhux tas-soltu fis-sena 1618, saret l-għożża 
ta' kull iben din il-belt ta' l-Isla. Il-Bambina saret 
ukoll l-ammirazzjoni ta' ;kull min jerfa' ħarstu lejha. 

F'din is-sena marjana, aħna nitqanqlu aktar mis
soltu biex nerfgħu ħarsitna lejha, u bl-interċessjoni 
tagħha, nittamaw fa ġ u għajnuna. Ħadd daqs 
Marija ma għandu l-qawwa li jwassal talbna 
quddiem Ġesu, il-Feddej tagħna l-bnedmin. 

P. Alexander Bonnici 
0.F.M. Conv. 


